
The Latin Sibyl 

Judicii signum tellus sudore madescet

Et celo rex adveniet per secla futuris 

Scilicet in carne presens ut judicet orbem

Unde Deum cernent incredulus atque fidelis
Celsum cum sanctis cui jam termino in ipso

Sic anime cum carne aderunt quas judicet 
ipse 
Cum jacet incultus densis in vepribus orbis

Reicient simulacra viri cunctam quoque 
gazam 
Exuret terras ignis portumque polumque

Inquirens tetri portas esfringet averni
Sanctorum sed enim cuncte lux libera carni

Tradentur fontes eternaque flamma cremabit
Occultos actus retegens, tunc quisque 
loquetur

Secreta atque Deus reserabit pectora luci
Tunc erit et luctus stridebunt dentibus 
omnes  

Eripitur solis jubar et choris interit astris

Solvetur celum lunaris splendor obibit

 

Delicet colles valles extollat abimo
Non erit in rebus hominum sublime vel 
altum 

Tum equantur campis montes et cerula ponti
Omnia cessabunt tellus confracta peribit



Sic pariter fontes torrentur fluminaque igni
Et tuba tunc sonitum tristem demittet ab alto

Orbe gemens facinus miserum variosque 
labores            
Tartareumque chos monstrabit terra  
dehiscens

Et coram hic domino reges sistentur ad 
unum
Decidet et celo ignis et sulphuris amnis.

 

O virga ac diadema    
purpure regis,             
que es in clausura tua 
sicut lorica.

Tu frondens floruisti
in alia vicissitudine
quam Adam omne genus humanum
produceret.

Ave, ave, de tuo ventre
alia vita processit,
qua Adam filios suos
denudaverat.

O flos, tu non germinasti de rore,
nec de guttis pluvie,
nec ær desuper te volavit,
sed divina claritas
in nobilissima virga te produxit.

O virga, floriditatem tuam
Deus in prima die creature sue
previderat.
Et de verbo suo auream materiam,    
o laudabilis virgo,
fecit.    

O quam magnum est in viribus suis
latus viri de quo Deus 
formam mulieris produxit,
quam fecit speculum
omnis ornamenti sui



et amplexionem omnis creature sue.

Inde concinunt celestia organa
et miratur omnis terra,
o laudibilis Maria,
quia Deus te valde amavit.

[O] quam valde plangendum 
et lugendum est
quod tristicia in crimine
per consilium serpentis
in mulierum fluxit.      

Nam ipsa mulier,
quam Deus matrem omnium posuit,
viscera sua cum vulneribus ignorantie
decerpsit,
et plenum dolorem generi suo 
protulit.

Sed, o aurora,             
de ventre tuo novus sol processit
qui omnia crimina Eva abstersit
et maiorem benedictionem
per te protulit  
quam Eva hominibus nocuisset.

Unde, o salvatrix,
que novum lumen
humanum generi protulisti,
collige membra filii tui
ad celestem armoniam.

Cum processit factura digiti Dei

formata ad imaginem Dei
in ortu mixti sanguinis
per peregrinationem casus Ade,
elementa suscepterunt 
gaudia in te,
o laudabilis Maria,
celo rutilante  
et in laudibus sonante 

  



O frondens virga
in tua nobilitate stans             
sicut aurora procedit, 
nunc gaude et letare,
a mala consuetudine liberare,            
atque manum tuam porrige
ad erigendum nos!

O tu illustrata 
de divina claritate,
clara virgo Maria
verbo dei infusa,
unde venter tuus floruit
de introitu spiritus dei,
qui in te sufflavit
et in te exsuxit
quod Eva abstulit
in abscisione puritatis 
per contractam contagionem
de suggestione diaboli            .

Tu mirabiliter
abscondisti in te
immaculatam carnem 
per divinam racionem 
cum filius dei  
in ventre tuo floruit,
sancta divinitate
eum educente  
contra carnis iura
que construxit Eva,     
integritati copulatum
in divinis visceribus.

O viridissima virga, ave,
que in ventoso flabro sciscitationis    
sanctorum prodisti.

cum venit tempus        
quod tu floruisti in ramis tuis;            
ave, ave sit tibi,
quia calor solis in te sudavit
sicut odor balsami.



Nam in te floruit pulcher flos 
qui odorem dedit omnibus aromatis
que arida erant.
Et illa apparuerunt omnia
in viritate plena.

Unde celi dederunt rorem super gramen
et omnis terra leta facta est,   
quoniam viscera ipsius
frumentum protulerunt,
et quoniam volucres celi
nidos in ipsa habuerunt.

Deinde facta est esca hominibus
et gaudium magnum epulantium;
unde, o suavis virgo,
in te non deficit ullum gaudium.

Hec omnia Eva contempsit.

Nunc autem laus sit altissimo.

Caritas abundat in omnia
de imis excellentissima
super sidera    
atque amantissima in omnia
quia summo Regi osculum pacis
dedit.

Hildegard:
Hoc audiant et intelligant omnes populi,
qui regnum dei              
in regeneratione spiritus
et aque intrare volunt, 
secundum quod eis in sanctis scripturis per
donum spiritus sancti propositum est.            

Sed qui vigilantibus oculis videt
et attentis auribus audit,
hic mysticis verbis meis que   

de me vivente emanant

  



osculum amplexionis prebeat. 

Scivias

In principio omnes creature viruerent          
in medio flores florerunt;
postea viriditas descendit.
Et istud vir preliator vidit et dixit:
Hoc scio, sed aureus numerus            

nondum est plenus.
Tu ergo, paternum speculum aspice: 
in corpore meo fatigationem sustineo,
parvuli etiam mei deficiunt.
Nunc memor esto, quod plenitudo

que in primo facta est 
arescere non debuit,
et tunc in te habuisti   
quod oculus tuus nunquam cederet
usque dum corpus meum

videres plenum gemmarum.
Nam me fatigat quod omnia membra mea

in irrisionem vadunt.  
Pater, vide, vulnera mea tibi ostendo.            
Ergo nunc, omnes homines,
genua vestra ad patrem vestrum flectite, 
ut vobis manum suam porrigat.  


